
O‘ZBEKISTONDA TURIZM SOHASI RAQOBATBARDOSHLIGINI 

OSHIRISHDA MAVSUMIYLIK OMILLARINING TA’SIRI 

 

Annotatsiya:Mazkur maqolada O‘zbekistonda turizm sohasi raqobatbardosh-

ligiga mavsumiylik omillarining ta’siri tahlil qilingan. Tadqiqotda turistik oqimlarning 

mavsumiy tebranishlari, turizm xizmatlariga bo‘lgan talabning o‘zgarishi hamda 

mavsumiylikning turizm korxonalari faoliyati samaradorligiga ta’siri baholangan. 

Shuningdek, mavsumiylikni kamaytirish orqali turistik xizmatlar diversifikatsiyasini 

rivojlantirish, hududiy turizm salohiyatidan samarali foydalanish, turizm infratuzil-

masini takomillashtirish va yil davomida barqaror turistik oqimni shakllantirish bo‘yi-

cha ilmiy asoslangan taklif va tavsiyalar ishlab chiqilgan. 

Kalit so‘zlar: mavsumiylik, turizm sohasi, raqobatbardoshlik, turizm infratuzil-

masi, hududiy rivojlanish, turizmni diversifikatsiya qilish.  

 

ВЛИЯНИЕ ФАКТОРОВ СЕЗОННОСТИ НА ПОВЫШЕНИЕ КОНКУРЕН-

ТОСПОСОБНОСТИ ТУРИСТИЧЕСКОЙ ОТРАСЛИ УЗБЕКИСТАНА 

 

Аннотация: В данной научной статье исследуется влияние факторов се-

зонности на конкурентоспособность туристической отрасли Узбекистана. Про-

веден анализ сезонных колебаний туристических потоков, изменений спроса на 

туристические услуги и влияния сезонности на эффективность деятельности 

предприятий туристической отрасли. На основе полученных результатов пред-

ложены научно обоснованные рекомендации по снижению негативного воздей-

ствия сезонности, диверсификации туристических продуктов, эффективному 

использованию туристического потенциала регионов, совершенствованию ту-

ристической инфраструктуры и обеспечению стабильного туристического по-

тока в течение всего года. 

Ключевые слова: сезонность, туристическая отрасль, конкурентоспо-

собность, туристическая инфраструктура, региональное развитие, диверсифи-

кация туризма. 

 

THE IMPACT OF SEASONALITY FACTORS ON ENHANCING THE COM-

PETITIVENESS OF THE TOURISM INDUSTRY IN UZBEKISTAN 

Abstract: This study examines the impact of seasonality on the competitive-

ness of the tourism industry in Uzbekistan. The research analyzes seasonal fluctua-

tions in tourist arrivals, variations in demand for tourism services, and the effects of 

seasonality on the operational performance of tourism enterprises. Based on the find-

ings, the study proposes scientifically grounded recommendations for mitigating the 

negative effects of seasonality through tourism product diversification, effective utili-

zation of regional tourism potential, improvement of tourism infrastructure, and the 

promotion of year-round tourism activities. 

Keywords: seasonality, tourism industry, competitiveness, tourism infrastruc-

ture, regional development, tourism diversification. 

 

Kirish. Turizm iqtisodiyotning 

daromadli tarmoqlaridan biri bo‘lib, 

mamlakatning yalpi ichki mahsuloti, 

bandlik darajasi, investitsiyaviy 

jozibadorligi hamda eksport salo-

hiyatini oshirishda muhim o‘rin tutadi. 

Jahon turizm bozorida raqobatning 

kuchayishi turistik destinatsiyalarning 

yil davomida barqaror faoliyat yurit-

ishini, turistik xizmatlarning xilma-xillig-

ini ta’minlashni hamda turizm infratuzil-

masidan samarali foydalanishni talab 

etmoqda. Shu nuqtai nazardan, turiz-

mning barqaror rivojlanishiga salbiy 

ta’sir ko‘rsatuvchi omillardan biri sifat-

ida mavsumiylik muammosi alohida 

ilmiy va amaliy ahamiyat kasb etadi. 

Mavsumiylik turistik talab va tak-

lifning yilning ma’lum davrlarida keskin 

o‘zgarishi bilan tavsiflanib, turizm korx-

onalarining moliyaviy barqarorligi, xiz-

matlar sifati, mehnat resurslaridan foy-

dalanish samaradorligi hamda hudud-

larning turizm salohiyatidan foyda-

lanish darajasiga bevosita ta’sir ko‘rsa-

tadi. Turistik oqimlarning qisqa vaqt 

oralig‘ida yuqori darajada jamlanishi in-

fratuzilmaga ortiqcha yuklama tushirsa, 

mavsumdan tashqari davrlarda esa 

mehmonxona fondining bandlik dara-

jasi pasayishi, transport va servis xiz-

matlaridan foydalanishning kamayishi 

hamda turizm korxonalarining daro-

madlari qisqarishiga olib keladi [1,2]. 

So‘nggi yillarda O‘zbekistonda 

turizm sohasini rivojlantirish bo‘yicha 

amalga oshirilayotgan institutsional 

islohotlar, vizasiz rejimning kengaytiri-

lishi, transport infratuzilmasining mod-

ernizatsiya qilinishi, yangi turistik 

marshrutlarning yaratilishi va raqamli 

xizmatlarning joriy etilishi turistik oqim-

larning sezilarli darajada oshishiga xiz-

mat qilmoqda. Biroq turistik tashriflarn-

ing mavsumlar bo‘yicha notekis 

taqsimlanishi, turizm mahsulotlarining 

mavsumiy xarakterga egaligi hamda yil 

davomida turistik talabni shakllantirish 

mexanizmlarining yetarli darajada 

rivojlanmaganligi soha raqobatbar-

doshligini oshirishdagi dolzarb muam-

molardan biri bo‘lib qolmoqda [3]. 

Bugungi kunda O‘zbekistonda 

turizmni rivojlantirishga qaratilgan keng 

ko‘lamli islohotlarga qaramasdan, 

mavsumiylik omillarining turizm sohasi 

raqobatbardoshligiga ta’siri yetarli da-

rajada kompleks o‘rganilmagan. 

Mavsumiylik natijasida turistik oqim-

larning notekis taqsimlanishi 

mehmonxona xo‘jaliklarining bandlik 

darajasining pasayishi, turizm in-

fratuzilmasidan foydalanish samara-

dorligining kamayishi, xizmat ko‘rsatish 

korxonalarining daromadlarida 

mavsumiy tafovutlarning yuzaga kelishi 

hamda turizm sohasida doimiy band-

likni ta’minlash imkoniyatlarining che-

klanishiga sabab bo‘lmoqda. 

Bundan tashqari, turizm 

mahsulotlarini diversifikatsiya qilish, 

mavsumdan tashqari turizm turlarini 

rivojlantirish, ichki turizmni rag‘batlan-

tirish hamda hududlarning turistik salo-

hiyatidan yil davomida samarali foyda-

lanish mexanizmlarini takomillashtirish 

zarurati mavjud. Shu bois mavsumiy-

likning iqtisodiy oqibatlarini ilmiy 

baholash va uning salbiy ta’sirini ka-

maytirishga qaratilgan samarali 

boshqaruv mexanizmlarini ishlab chi-

qish dolzarb ilmiy vazifalardan biri 

hisoblanadi [4,5]. 

Mazkur tadqiqot O‘zbekistonda 

turizm sohasi raqobatbardoshligiga 

mavsumiylik omillarining ta’sirini 

baholashga qaratilgan. Tadqiqot 

doirasida turistik oqimlarning 

mavsumiy dinamikasi, mehmonxona 

fondidan foydalanish ko‘rsatkichlari, 

turizm xizmatlariga bo‘lgan talabning 

mavsumiy o‘zgarishlari, turizm in-

fratuzilmasining bandlik darajasi 

hamda turizm korxonalarining iqtisodiy 

faoliyatiga mavsumiylikning ta’siri tahlil 

qilinadi. Shuningdek, turizm 

mahsulotlarini diversifikatsiya qilish, 

mavsumdan tashqari turizm turlarini 

rivojlantirish va yil davomida barqaror 

turistik oqimni shakllantirish imkoni-

yatlari baholnadi. 

Mazkur tadqiqotning asosiy 

maqsadi O‘zbekistonda turizm sohasi 

raqobatbardoshligiga mavsumiylik 

omillarining ta’sirini kompleks baholash 

hamda mavsumiylikning salbiy 

oqibatlarini kamaytirish orqali turizmn-

ing barqaror rivojlanishini ta’minlashga 

qaratilgan ilmiy asoslangan taklif va 

tavsiyalarni ishlab chiqishdan iborat. 

Ushbu maqsadga erishish uchun turis-

tik oqimlarning mavsumiy xususiyatlari, 

turizm infratuzilmasidan foydalanish 

samaradorligi, turizm xizmatlariga 

bo‘lgan talab dinamikasi va turizm 

mahsulotlarini diversifikatsiya qilish im-

koniyatlari tahlil qilinadi hamda 

mavsumiylikni boshqarishning zamo-

naviy mexanizmlari asosida sohaning 

raqobatbardoshligini oshirish bo‘yicha 

amaliy tavsiyalar ishlab chiqiladi. 

Adabiyotlar sharhi. Turizm so-

hasida mavsumiylik muammosi ko‘plab 

xorijiy va mahalliy olimlar tomonidan 

turizm rivojlanishiga ta’sir etuvchi aso-

siy omillardan biri sifatida e’tirof etilgan. 

Mavsumiylik turistik talabning yil 

davomida notekis taqsimlanishi na-

tijasida yuzaga keladigan iqtisodiy, 

ijtimoiy va ekologik jarayonlarni ifoda-

laydi. Ushbu hodisa turizm korxonala-

rining daromadlari, mehnat resurslari-

dan foydalanish samaradorligi, turistik 

infratuzilmaning bandlik darajasi 

hamda destinatsiyalarning raqobatbar-

doshligiga bevosita ta’sir ko‘rsatadi. 

Shu sababli turizm iqtisodiyotida 

mavsumiylikni boshqarish barqaror 

rivojlanishni ta’minlovchi muhim strate-

gik yo‘nalishlardan biri hisoblanadi. 

Turizm iqtisodiyoti nazariyasida 

mavsumiylik masalasi birinchi bor But-

ler (2024) tomonidan turistik oqimlarn-

ing vaqt bo‘yicha notekis taqsimlanishi 

sifatida izohlangan. Muallifning fikricha, 

mavsumiylik iqlim sharoiti, ta’til davrlari, 

bayramlar, transport imkoniyatlari va 

turistlarning xulq-atvoriga bog‘liq bo‘lib, 

turizm biznesining iqtisodiy samara-

dorligiga sezilarli ta’sir ko‘rsatadi. But-

ler mavsumiylikni kamaytirish uchun 

turizm mahsulotlarini diversifikatsiya qi-

lish va yangi turizm turlarini rivojlan-

tirish zarurligini ta’kidlaydi. Baum va 

Lundtorp (2021) mavsumiylikni turizm 

iqtisodiyotining eng murakkab muam-

molaridan biri sifatida baholab, uning 

mehnat bozori, bandlik, investitsiya 

faolligi va xizmat ko‘rsatish sifati bilan 

uzviy bog‘liqligini asoslab berganlar. 

Ularning tadqiqotlariga ko‘ra, 

mavsumiylik nafaqat korxona daro-

madlariga, balki hududlarning ijtimoiy-

iqtisodiy rivojlanishiga ham sezilarli 

ta’sir ko‘rsatadi [6,7]. Mavsumiylikni 

chuqur tahlil qilish turistik korxonalar 

faoliyatini samarali rejalashtirish, 

resurslarni optimal taqsimlash hamda 

marketing strategiyalarini takomil-

lashtirish imkonini beradi. Turizm so-

hasida mavsumiylikni kamaytirishda 

destinatsiya marketingi, maxsus tad-

birlar, festivallar va yangi turizm 

mahsulotlarini joriy etish muhim omil 

ekanligini ta’kidlagan. Ularning 

tadqiqotlari yil davomida turistik talabni 

shakllantirish orqali hududlarning raqo-

batbardoshligini oshirish mumkinligini 

ko‘rsatadi. UN Tourism ekspertlari esa 

mavsumiylikni turizmning barqaror 

rivojlanishiga salbiy ta’sir etuvchi omil-

lardan biri sifatida baholab, turizm 

mahsulotlarini diversifikatsiya qilish, 

ichki turizmni rivojlantirish, raqamli 

marketingni kuchaytirish va mavsum-

dan tashqari turizm turlarini qo‘llab-

quvvatlashni tavsiya etadilar. Ularning 

fikricha, yil davomida barqaror turistik 

oqimni shakllantirish destinatsiyalarn-

ing iqtisodiy barqarorligi va xalqaro 

raqobatbardoshligini oshiradi [8,9]. 

O‘zbekistonda ham turizmning 

mavsumiy rivojlanishi bilan bog‘liq ay-

rim ilmiy tadqiqotlar amalga oshirilgan. 

Unda turizm marketingini takomil-

lashtirish, destinatsiya brendingi va in-

novatsion marketing vositalaridan foy-

dalanish orqali turistik oqimlarni yil 

davomida shakllantirish imkoniyatlarini 

asoslab bergan. Shuningdek, turizm 

mahsulotlarini diversifikatsiya qilish va 

hududiy marketingni kuchaytirish 

mavsumiylikni yumshatishda muhim 

ahamiyatga ega ekanligi ta’kidlangan 

[10]. Bundan tashqari, ekoturizmni 

rivojlantirish bo‘yicha olib borilgan 

tadqiqotlarda ekologik turizm, tog‘ tur-

izmi va tabiiy destinatsiyalarni yil 

davomida foydalanishga yo‘naltirish or-

qali mavsumiylikni kamaytirish mum-

kinligi ilmiy asoslangan. Shuningdek, 

turistik resurslardan samarali foyda-

lanish va ekologik boshqaruv mexaniz-

mlarini takomillashtirish bo‘yicha 

tavsiyalar ishlab chiqilgan. Mazkur ilmiy 

qarashlarni umumlashtirish asosida 

mavsumiylik omillarining turizm sohasi 

raqobatbardoshligiga ta’sir etish mex-

anizmi ishlab chiqildi (1-rasm). 

 

 
1-rasm. Turizm sohasi raqobatbardoshligiga mavsumiylik omillarining 

ta’siri3 

1-rasmda mavsumiylik omillarin-

ing turizm sohasi raqobatbardoshligiga 

ta’sir etish mexanizmi konseptual jihat-

dan ifodalangan. Modelga ko‘ra, iqlim 

sharoiti, bayram va ta’til davrlari, turistik 

talabning mavsumiy o‘zgarishi hamda 

turizm resurslarining mavsumiy 

xususiyatlari turistik oqimlar va turizm 

xizmatlariga bo‘lgan talab dinamikasini 

shakllantiradi. Ushbu omillar o‘z 

navbatida mehmonxonalar bandlik da-

rajasi, turizm korxonalari daromadlari, 

xizmatlar ko‘rsatish hajmi va mehnat 

resurslaridan foydalanish samaradorli-

giga bevosita ta’sir ko‘rsatadi [11,12]. 

Modelda mavsumiylikning salbiy 

 
3 Muallif ishlanmasi.  

oqibatlarini kamaytirish turizm 

mahsulotlarini diversifikatsiya qilish, 

mavsumdan tashqari turizm turlarini 

rivojlantirish, destinatsiya marketingini 

takomillashtirish hamda turizm in-

fratuzilmasini rivojlantirish orqali 

amalga oshirilishi mumkinligi nazarda 

tutilgan [13,14]. Mazkur boshqaruv 

chora-tadbirlari turistik oqimlarning yil 

davomida barqaror taqsimlanishiga, 

turizm korxonalari faoliyatining iqtisodiy 

samaradorligini oshirishga hamda 

hududlarning turizm salohiyatidan sa-

marali foydalanishga xizmat qiladi. Na-

tijada turizm sohasi raqobatbardoshligi 

ortib, destinatsiyaning jozibadorligi, 

TURIZM FAOLIYATIGA 
TA'SIR ETUVCHI OMILLAR

- Turistlar oqimi

- Mehmonxonalar bandligi

- Turizm xizmatlariga talab

- Turizm korxonalari daromadi

MAVSUMIYLIKNI BOSHQARISH CHORA-
TADBIRLARI

- Turizm mahsulotlarini diversifikatsiya qilish

- Ichki turizmni rivojlantirish

- Mavsumdan tashqari turizm turini yaratish

- Destinatsiya marketingini kuchaytirish

- Infratuzilmani takomillashtirish

TURIZM SOHASINING 
RAQOBATDOSHLIGI

- Turistik oqimning barqarorlashuvi

- Daromadlarning o'sishi

- Xizmatlar sifati

- Investitsion jozibadorlik

TURIZMNING 
BARQAROR 

RIVOJLANISHI

MAVSUMIYLIK OMILLARI

- Iqlim va ob-havo sharoiti

- Bayram va ta'tillar

- Turistik talabning o'zgarishi

- Turizm resurslarining mavsumiyligi

investitsion faolligi va barqaror rivojlan-

ish ko‘rsatkichlari yaxshilanadi. 

Shuningdek, taklif etilgan konseptual 

model mavsumiylik omillari, turizm 

faoliyati natijalari va turizm sohasi raqo-

batbardoshligi o‘rtasidagi sabab-oqibat 

bog‘liqligini tizimli ravishda aks ettirib, 

mavsumiylikni boshqarishga qaratilgan 

strategik qarorlarni ishlab chiqish 

uchun nazariy asos vazifasini bajaradi. 

Tadqiqot metodologiyasi. 

Mazkur tadqiqotda O‘zbekistonda tur-

izm sohasi raqobatbardoshligiga 

mavsumiylik omillarining ta’sirini 

baholash uchun tizimli yondashuv 

qo‘llanildi. Tadqiqot jarayonida ilmiy 

adabiyotlarni tahlil qilish, qiyosiy tahlil 

va mantiqiy umumlashtirish usullaridan 

foydalanildi. Shuningdek, O‘zbekiston 

Respublikasi Turizm qo‘mitasi, Milliy 

statistika qo‘mitasi hamda UN Tourism 

ma’lumotlari asosida turistik oqimlar, 

mehmonxonalarning bandlik darajasi 

va turizm xizmatlari ko‘rsatkichlari tahlil 

qilindi. Olingan natijalar asosida 

mavsumiylikning turizm sohasi raqo-

batbardoshligiga ta’siri baholanib, uni 

kamaytirishga qaratilgan ilmiy 

asoslangan taklif va tavsiyalar ishlab 

chiqildi.  

Tadqiqot natijasi. Tadqiqot 

davomida O‘zbekistonda turizm sohasi 

rivojlanishiga mavsumiylik omillarining 

ta’siri statistik ma’lumotlar va mavjud 

ilmiy adabiyotlar asosida tahlil qilindi. 

Tahlillar shuni ko‘rsatdiki, turistik oqim-

larning yil davomida notekis taqsimlan-

ishi turizm korxonalarining iqtisodiy 

faoliyati va xizmat ko‘rsatish samara-

dorligiga sezilarli ta’sir ko‘rsatmoqda. 

Xususan, bahor va kuz mavsumlarida 

xorijiy hamda mahalliy turistlar oqimin-

ing ortishi mehmonxonalarning bandlik 

darajasi, transport xizmatlariga bo‘lgan 

talab va turizm daromadlarining 

oshishiga xizmat qilmoqda. Aksincha, 

qish mavsumida ayrim hududlarda tur-

istik faollikning pasayishi infratuzil-

madan foydalanish samaradorligini ka-

maytirib, xizmat ko‘rsatish korxonala-

rining daromadlarida mavsumiy 

tafovutlarni yuzaga keltirmoqda. 

Tadqiqot natijalari shuni ko‘rsa-

tadiki, mavsumiylik turizm sohasi raqo-

batbardoshligiga bevosita va bilvosita 

ta'sir ko‘rsatadigan omillardan biridir. 

Bevosita ta’sir turistik oqimlar, 

mehmonxonalar bandlik darajasi va 

turizm xizmatlari hajmida namoyon 

bo‘lsa, bilvosita ta’sir investitsion 

jozibadorlik, xizmatlar sifati, bandlik da-

rajasi va hududlarning iqtisodiy 

rivojlanish ko'rsatkichlarida kuzatiladi. 

Ayniqsa, turizm korxonalarining yil 

davomida barqaror faoliyat yuritishi 

mavsumiylikni samarali boshqarish da-

rajasiga bog‘liq ekanligi aniqlandi. 

Shuningdek, turizm mahsulotlarini di-

versifikatsiya qilish, ichki turizmni 

rag‘batlantirish, mavsumdan tashqari 

turizm turlarini rivojlantirish va hududiy 

marketing strategiyalarini takomil-

lashtirish mavsumiylikning salbiy 

ta’sirini kamaytiruvchi asosiy omillar si-

fatida baholandi. Tahlil natijalari shuni 

ko‘rsatadiki, madaniy, gastronomik, 

ekologik, sog‘lomlashtirish va biznes 

turizmini yil davomida rivojlantirish tur-

istik oqimlarning mavsumlar bo‘yicha 

muvozanatli taqsimlanishiga xizmat qi-

ladi. 

Natijalar shuningdek, transport 

va turizm infratuzilmasini rivojlantirish, 

raqamli texnologiyalarni keng joriy et-

ish hamda turizm xizmatlarini zamo-

naviy marketing vositalari orqali targ‘ib 

qilish turizm sohasi raqobatbardoshlig-

ini oshirishning muhim yo‘nalishlari 

ekanligini tasdiqlaydi. Bu esa nafaqat 

turistik oqimlarning o'sishiga, balki 

turistlarning o‘rtacha qolish muddati va 

xarajatlari ortishiga ham ijobiy ta’sir 

ko‘rsatadi. Umuman olganda, tadqiqot 

natijalari O‘zbekistonda mavsumiylik 

omillarini samarali boshqarish turizm 

sohasi raqobatbardoshligini oshirish, 

turizm xizmatlari eksportini ken-

gaytirish, hududlarning turistik salo-

hiyatidan samarali foydalanish hamda 

turizmning barqaror rivojlanishini 

ta’minlashning muhim sharti ekanligini 

ko‘rsatdi. Olingan natijalar keyingi bos-

qichda ekonometrik tahlillar orqali mi-

qdoriy jihatdan baholanishi va amaliy 

boshqaruv qarorlarini ishlab chiqishda 

foydalanilishi mumkin. 

Xulosa va takliflar. Mazkur 

tadqiqot davomida O‘zbekistonda tur-

izm sohasi raqobatbardoshligiga 

mavsumiylik omillarining ta’siri nazariy 

va amaliy jihatdan tahlil qilindi. 

Tadqiqot natijalari mavsumiylik turistik 

oqimlarning notekis taqsimlanishi, 

mehmonxona fondidan foydalanish sa-

maradorligi, turizm xizmatlariga bo‘lgan 

talab, turizm korxonalari daromadlari 

hamda bandlik darajasiga sezilarli ta’sir 

ko‘rsatishini tasdiqladi. Adabiyotlar 

tahlili shuni ko‘rsatdiki, mavsumiylik 

nafaqat tabiiy-iqlim omillari, balki turizm 

mahsulotlarining tarkibi, marketing 

strategiyalari, transport infratuzilmasi 

va turistlarning iste’mol xulq-atvori bi-

lan ham chambarchas bog‘liq. Xalqaro 

tajriba mavsumiylikni boshqarish tur-

izm mahsulotlarini diversifikatsiya qi-

lish, ichki turizmni rivojlantirish, tad-

birlar turizmini kengaytirish va desti-

natsiyalarni yil davomida faol ishlashga 

yo‘naltirish orqali amalga oshirilishini 

ko‘rsatadi. 

Tadqiqot natijalari O‘zbekistonda 

ham mavsumiylikning salbiy ta’sirini ka-

maytirish orqali turizm infratuzilmasi-

dan foydalanish samaradorligini 

oshirish, turistik oqimlarni yil davomida 

muvozanatlashtirish, hududlarning tur-

izm salohiyatidan to‘liq foydalanish 

hamda sohaning xalqaro raqobatbar-

doshligini mustahkamlash imkoniyati 

mavjudligini ko‘rsatdi. Shu bilan birga, 

mavsumiylikni boshqarishga qaratilgan 

institutsional va marketing mexaniz-

mlarini takomillashtirish turizmning bar-

qaror rivojlanishini ta’minlashning mu-

him sharti hisoblanadi. Tadqiqot na-

tijalari asosida quyidagi ilmiy-amaliy 

tavsiyalar ishlab chiqildi: 

 

1. Turizm mahsulotlarini diversi-

fikatsiya qilish orqali mavsumdan 

tashqari davrlarda ham turistlarni jalb 

etadigan gastronomik, ekologik, 

sog‘lomlashtirish, qishki, MICE va 

madaniy turizm yo‘nalishlarini rivojlan-

tirish maqsadga muvofiq. 

2. Hududlarning turistik ixti-

soslashuvini shakllantirish hamda har 

bir mintaqaning tabiiy, tarixiy va 

madaniy resurslariga mos turizm 

mahsulotlarini ishlab chiqish orqali tur-

istik oqimlarni yil davomida muvoza-

natli taqsimlash zarur. 

3. Destinatsiya marketingini 

takomillashtirish, raqamli platformalar, 

sun’iy intellekt texnologiyalari va 

ijtimoiy tarmoqlar orqali mavsumdan 

tashqari davrlar uchun maqsadli mar-

keting kampaniyalarini amalga oshirish 

tavsiya etiladi. 

4. Transport va turizm infratuzil-

masini rivojlantirish, ayniqsa ichki tur-

izm salohiyati yuqori bo‘lgan hudud-

larda transport qulayligini oshirish va 

turizm xizmatlari sifatini xalqaro 

standartlar asosida takomillashtirish 

zarur. 

5. Mavsumiy talabni boshqarish 

mexanizmlarini joriy etish, jumladan 

dinamik narx belgilash, chegirma 

dasturlari va mavsumdan tashqari tur-

istik paketlarni ishlab chiqish orqali tur-

istik talabni yil davomida rag‘batlan-

tirish maqsadga muvofiq. 

6. Turizm sohasida davlat va 

xususiy sektor hamkorligini ken-

gaytirish, mavsumdan tashqari davrlar 

uchun yangi turistik mahsulotlarni 

yaratish va investitsiya loyihalarini 

qo‘llab-quvvatlash orqali sohaning in-

vestitsion jozibadorligini oshirish lozim. 

7. Turizm sohasi raqobatbar-

doshligini baholashning zamonaviy 

monitoring tizimini joriy etish, unda 

mavsumiylik indeksi, mehmonxona 

bandlik darajasi, turistlarning o‘rtacha 

qolish muddati, turistik xarajatlar va xiz-

matlar sifati kabi ko'rsatkichlarni 

muntazam monitoring qilish tavsiya eti-

ladi. 

8. Kelgusidagi ilmiy tadqiqotlarda 

mavsumiylikning turizm eksporti, 

mehmonxona biznesi samaradorligi va 

hududiy iqtisodiy rivojlanishga ta’sirini 

ekonometrik modellar, panel ma’lu-

motlar va sun’iy intellekt asosidagi 

prognozlash usullari orqali chuqur tahlil 

qilish maqsadga muvofiq. 

Umuman olganda, mazkur 

tavsiyalarning amaliyotga joriy etilishi 

O‘zbekistonda turizm sohasining 

xalqaro raqobatbardoshligini oshirish, 

turistik oqimlarni mavsumlar kesimida 

muvozanatlashtirish, turizm eksportini 

ko‘paytirish hamda BMTning Barqaror 

rivojlanish maqsadlariga mos ravishda 

turizm sohasining uzoq muddatli va 

barqaror rivojlanishini ta’minlashga xiz-

mat qiladi. 

